
GOUVÈNÈ CUOMO ANONSE $2,6 MILYON NAN PWOJÈ NY WORKS POU REPARE RONKONKOMA AVE 

BRIDGE SOU LIE LA 

 

Travay Reparasyon Lanwit Pral Ede Minimize Enpak sou Pasaje Machin 

 

Gouvènè Andrew M. Cuomo te anonse konstriksyon pral kòmanse semèn sa sou yon pwojè $2,6 milyon 

pou reyablite Ronkonkoma Avenue Bridge sou Long Island Expressway (LIE/Interstate 495) nan Vil 

Brookhaven, Konte Suffolk. Pwojè yo jwenn finansman nan pwogram NY Works la epi reyalize objektif 

inisyativ Chofè Dabò Gouvènè Cuomo a pou bay garanti konstriksyon yo ap bay chofè mwens tèt chaje 

posib.  

 

“Se yon lòt egzanm sou kijan NY Works ap kreye travay api amelyore enfrastrikti sou Long Island,” te 

deklare Gouvènè Cuomo. “Reparasyon Ronkonkoma Avenue Bridge pral ba li yon dire vi pi long, 

amelyore sekirite pou chofè, epi ekonomize lajan kontribiyab yo.” 

 

Yo pral retire tabliye beton pon an epi ranplase li epi asye yo pral repare nan kad pwojè a. Lòt travay gen 

ladan yo reparasyon twotwa ak bòdi twotwa epi ranplasman ray pon. Travay la sipoze fini nan sezon 

otòn 2013.  

 

Pou fasilite konstriksyon, LIE pral fèmen chak dimanch swa jiska madi swa pandan de semèn apati 2 jen, 

ant 10 p.m. ak 5 a.m., si pa gen move tan. Sikilasyon an pral detounen tou wout sèvis nò ak sid LIE ant 

exits 60 (Hawkins Avenue) ak 63 (North Ocean Avenue). Pandan lajounen, vwa pou sikile yo pral chanje 

pou fasilite operasyon konstriksyon epi ka gen fèmti yon sèl vwa peryodikman  

 

Manm Komisyon Depatman Transpò Eta New York, Joan McDonald, te di konsa, “Reyabilitasyon pon sa 

pral ede konsève sekirite plizyè dizènn milye chofè ki itiize Ronkonkoma Avenue ak Long Island 

Expressway chak jou. Gras ak pwogram inovasyon NY Works Gouvènè Cuomo a, nou pral wè anpil pwojè 

sekirite enpòtan k ap fèt ane sa a, pou ede amelyore enfrastrikti nou yo, pou fasilite devlopman 

ekonomik epi pou kreye djòb imedyatman nan Eta New York." 

Plan pou reyalize konstriksyon nan nwit lan epi pou chanje vwa pou moun vwayaje  pandan lajounen te 

tabli nan kad inisyativ Drivers First/Chofè Dabò Gouvènè Cuomo te devlope lane pase a. Inisyativ Chofè 

Dabò a mande pou yo revize pwojè investisman yo pou garanti konsekans konstriksyon sou pasaje yo 

minimize pou pèmèt deplasman pandan  y ap garanti sekirite. 

 

Pwojè yo fè pati yon kontra NY Works $24,2 milyon ki gen sis pon sou Long Island. Konpayi konstriksyon 

pou kontra konsepsyon plan-konstriksyon sa se Posillico Civil Inc. nanFarmingdale, Konte Suffolk epi 

konsiltan pou konsepsyon an se Greenman-Pederson, Inc nan Babylon, Konte Suffolk 

 

Pwosesis konsepsyon plan-konstwiksyon, Gouvènè Cuomo te enplemante a, pèmèt konbine sèvis plan 

ak konstwiksyon nan yon sèl kontra pou ede fasilite travay reparasyon nan enfrastrikti enpòtan yo, 

epitou pou ekonomize lajan kontribiyab yo. 

 

NY Works konsantre sou amelyorasyon eta pon yo pou yo soti nan kondisyon pasab pou rive nan bon 

kondisyon pou kapab ogmante dire sèvis yo. Travay reparasyon sa a pral pi byen konsève enfrastrikti eta 

a, epi l ap elimine bezwen pou gwo konstwiksyon ki koute pi chè. Chantye pwojè ki gwoupe yo nan zòn 

jewografik ki pre nan yon sèl kontra ap pèmèt DOT diminye depans yo, ak jwenn pi piti òf yo. 

 

Pou enfòmasyon sou vwayaj an tan reyèl sou pwojè ki genyen nan tout Eta a, rele 511 ouben vizite 

www.511NY.org. 511NY se sous enfòmasyon ofisyèl sou sikilasyon machin ak vwayaj. 

